
«Сейфуллин оқулары–11: Жастар және ғылым» атты Республикалықалық ғылыми-теориялық
конференциясының материалдары = Материалы Республиканской научно-теоретической
конференции «Сейфуллинские чтения–11: Молодежь и наука». – 2015. – Т.І, ч.1. – Б.288-290

«КӨКШЕТАУ» ҰЛТТЫҚ ТАБИҒИ САЯБАҒЫНДАҒЫ
МАРАЛДАРДЫҢ ЖАЛПЫ САНЫ

Утюпова А.Н.

Маралдар аса бағалы еті мен дәрілік шикізат беретін алтын мүйізі үшін
ауланатын аң. Әсіресе, сүйектенбеген жас мүйізі өте жоғары бағаланады. Бұл
пантыны тау женьшені деп те атайды. Ол – жүрекке, қан айналым жүйесіне, бұлшық
етке, тыныс жолдарына, ішек-қарын жолдарына әсер ететін сергіткіш дәрі. [1].Басқа
бұғылардан ерекщелігі - ересек маралдардың мүйіздері 6-8 бұтақты [2]. Маралдың
дәрілік шикізат беретін мүйізі еркегінде ғана болады. Олар жылда түсіп, қайтадан
өсіп шығады. Мүйіздері бірінші жылдың соңғы айларында өсе бастайды.
Мүйіздерінің ұзындығы 126-146 см дейін, салмағы 11-22 кг дейін. Мүйіздердің
максималды болатын салмағы 24-26,6 кг-ға дейін. 12-14 жасында мүйіздері өзгере
бастайды. [3].

«Көкшетау» ұлттық табиғи саябағындағы маралдар қыс мезгілінде қарағайлы
және қайыңды-көктеректі ормандарда тіршілік етіп, жазға қарай егістікке шығады.
Көктемге дейін маралдар ұлттық табиғи бақтың қары аз жерлерде жиналады.

Маралдардың ұлттық табиғи бақтың территориясында таралу ерекшеліктерін
және жалпы санын анықтау үшін олардың тіршілік ету барысында қалдыратын
іздерін білу маңызды. Олардың ішіндегі негізгілері: іздері, тұяқтарының таңбалары,
экскременттері және басқа да түрлері.

Ақпан-наурыз айларында жүргізілген бақылауларымыз бойынша маралдар
көбінесе аралас ормандарда, қайыңды-көктеректі қолқаларда кездесті. Ол
алқаптардағы қардың тереңдігі 35-80 см дейін.

«Көкшетау» ұлттық табиғи саябағындағы маралдарды есепке алу жұмыстары
қыс уақытында жүргізіледі. Есепке алу жұмыстары мекендейтін маралдардың
биологиялық қасиеттері мен ерекшеліктерін білу үшін және оларға аңшылық
ұйымдастырудың алдында жүргізіледі. Көрсеткіштері нақты болу үшін екі түрлі әдіс
қолданылды. Олар: қысқы бағдарда есепке алу және көзбен бақылап есептеу әдісі.

«Көкшетау» ұлттық табиғи саябағы екі облыстың аумағында орналасқан:
Ақмола облысы және Солтүстік-Қазақстан облысы. Есепке алу жұмыстары Ақмола
облысы территориясында орналасқан екі филиалында жүргізілді: «Зеренді» және
«Орманды-Бұлақ». Маралдың іздері «Орманды-Бұлақ» филиалында тіркелген.

Маралдарды салыстырмалы соқпақтық іздері арқылы есепке алу әдісінің
негізгі бағыты жануарлардың бір тәуілікте қалдырған іздерінің санын анықтау.
Есептеу жұмысы тұрақты қар жамылғысы болған кезде жүргізілді. Жұмыстың сәтті
шығуының басты шарты есепшілердің есептеу жүргізетін ауданда мекендейтін
жануарлардың іздерін өте жақсы ажырата алуы. Бағдарда есепке алудың
салыстырмалы нәтижесін жазу барысында есепке алу күні, ауа райы, қар
қалыңдығы, соқпақта кездескен іздердін саны, тәуіліктік жүрісі көрсетілді [4].

1-кесте – 2014 жылғы есепке алу жұмысы бойынша «Көкшетау»
ұлттық табиғи саябағындағы маралдардың жалпы саны



Қоректенетін жерлерінде көзбен бақылап есепке алу. Есепке алудың бұл
әдісінің артықшылығы алынған нәтижелерден жануарлар популяциясының
жыныстық және жастық құрылымын анықтауға болады. Әдетте жануарлардың
көпшілігі қыс мезгілінде қар қалың түскенде қосымша азықтандыруды қажет етеді.
Осыған байланысты табиғи бақтың орманды алқаптарының ашық жерлеріне жабайы
жануарларға арналған қосымша азықтар салынатын арнайы орындар жасалынған.
Азықтану кезінде жануарлар бір жерге шоғырланады.

Есептеу жұмысы «Орманды-Бұлақ» филиалындажүргізілді. Ол үшін
қарындаш, карта, өсімдіктер анықтамасы, журнал және дүрбі қолданылады. Арнайы
бақылау карточкаларына маралдың қоректенуге шыққан уақытын белгілеп, қандай
азықпен қанша уақыт қоректенгенін толтырып, жұмыс аяқталған соң қорытынды
есебін шығарады.

Маралдардың жыныстық құрылымын анықтау үшін 25 ақпан мен 2 наурыз
аралығында науаларға азықтануға келген маралдарды бақылауға алдық.
Популяцияның жастық және жыныстық құрылымы бағдарда, қосымша азықтану
барысында көзбен бақылап есепке алу кезінде және тіршілік әрекетінің іздері бойынша
анықталды. (2-кесте)

2-кесте – 2014 жылғы «Көкшетау»ұлттық табиғи саябағында жүргізілген
бақылау бойынша маралдардың жыныстық және жастық құрылымы

Жануардың
түрі

Жалпы
саны

Ересектер 1 жасар
төлдері

1 жасқа
дейінгіАталық Аналық

Марал 64 16 20 13 15

Зерттеудің нәтижесінде маралдардың көптеген ерекше биологиялық
қасиеттерін анықтауға мүмкіндік туды. Азықтық қордың жағдайы орташа екені
анықталды.

Қыс мезгілінде әсіресе табиғи жағдайда азықтық қордың аздығынан
жануарларға қолайсыз жағдай туады. Әр түрлі биотехниялық шаралар жүргізудің
барысында қыс уақытында көбіне аналық бұғылар мен бір жасқа толмаған төлдердің
қосымша азықтандыруды қажет ететіндігі анықталды. Осыған орай табиғи бақта
жануарларды қосымша азықтандыру шаралары жүргізілді. Бұғыларды қосымша
азықтандыру арқылы олардың биологиялық қасиеттері мен ерекшеліктерін білуге
үлкен мүмкіндік туды.

Бақтағы есепке алынған маралдардың жалпы саны 2014 жылғы санақ бойынша
64 басты құрады. Өткен жылғы мәліметтерімен салыстыратын болсақ маралдар
саны соңғы жылдары көбейіп келе жатқанын көруге болады.(3-кесте)

3-кесте – 2010-2014 жылдар аралығында«Көкшетау» ұлттық табиғи
саябағындағы маралдардың саны

№
«Көкшетау» ҰТБ Ауданы, га Тығыздығы, (1000/бас) Жалпы саны

S T N
1 Орманды алқап 7957 4,7 37
2 Далалы алқап 2983 9,1 27

Барлығы: 10940 6,9 64



Марал
ЖЫЛДАР

2010 2011 2012 2013 2014
Барлығы 49 58 53 54 64

Ұлттық табиғи саябақта жүргізілген есепке алу жұмыстары бойынша
маралдардың саны 2010 жылы – 49 басты, 2011 жылы – 58 басты, 2012 жылы – 53
басты, 2013 жылы – 54 басты, 2014 жылы – 64 басты құрады.

